
EPINA Y - EN 

SOZIALISTA ALDERDI BERRIA SORTU DA 
Ekainaren 13an. Parisen ondoko 

Epinay-sur-Seine delakoan, bukatu 
da *Parti Socialiste* alderdi be-
rriaren Biltzar Nagusia. Kasetala-
riek abo batez diotenez, *zerbait* 
gertatu da Frantziako ezkerrean; 
eta bildutako 957 ordezkariek, anitz 
ikurrina gorriren artean eta hun-
kiturik *tnternazional*a kantatu du-
tenean, indar politiko berri bat sor­
tu déla senditu dute denek: bai 
kantariek bai ikusieek. 

Lehenagoko S.F.I.O. zaharra, men­
de honen haseran Fraintziako ez-
kertarren artean loriatua eta erres-
petatua, gainbehera joana zen az-
keneko urteotan. Egitura eta gizon 
berriak behar ziren; eta, dirudie-
nez, lortua da hori joan den aste-
ko biltzar gogoangarrian. 

Bestetan etsaiturik agertu izan 
diren gizonak, elkarturik agertu di­
ra Epinay-en, eta elkarrekin aurre-
ra joatera deliberaturik: Mitterrand, 
Mollet, Savary, Poperen, Buron, Fu-
zier, Pinea, Defferre, Hernu, eta 
abar. Eta *Témoignage Chrétien*-
ean berriki deklaratu.. duenez, 
C.F.D.T. sindikatoan (Fraintziako bi-
garrena) hamar urtez buru izanda-
ko Eugene Descamps ere bertara 
sartzekotan dago. 

Bi ideia nagusitu dira: 
1) Arduradun edo militanteen 

hezketa hobetu behar da; eta, era 
berean eta horri esker, alderdiaren 
egiturak zabaldu egin behar dira, 
zuzendaritza arduradun guzien es-
kuarrean jarriz. 

2) Kapitalismoaren kontrako bu-
rrukan, komunistekiko harremanak 

aurrera eraman behar dira; baina 
P.C.-ren morroin izan gabe. Horre-
tan baita alderdi berriko ezkerta-
rrenek berek (C.E.R.E.S.-ialdekoek 
batez ere) ez dute agertu nahi izan 
P.C.-ren jarraitzaile gisa, eta *etre 
a la remorque du Parti Communis-
te* ukatu dute. 

Bi ideia nagusi horien barruan 
desberdintasunak ez dira falta izan, 
edozein alderdi haunditan bezala 
bestalde. Baina ezker alderako hiru 
seinale aipatuko ditut alderdi be-
rrian. 

Alde batetik, alderditik aldendu-
tako *Parti de la Démocratie So­
cialiste» taldea (Müller-en ondoan 
muntatua, oso eskuindarra, eta Z. 
ARGIA-n orain déla hilabete ba-
tzuk aztertua) erditar eta eskuindar 
batzuekiko elkartasun taktikoak egi-
tearen aldekoa, ez da Biltzarrekoan 
ezertan ere entzuna izan. 

Bigarrenik, Chandernagor-ek be-
rak, erditar batzukin bederen bata-
sun taktikoak egitearen aldekoa, ez 
du ia inor bildu bere aldera, eta 
txistu jo diote biltzorkideek hitza 
hartzerakoan. 

Eta hirugarrenik eta azkenik, bes-
te xehetasun txiki bat: alderdi be­
rriak bere burua ofizialki II ínter-
nazionaleko lagun jarri behar ote 
den erabakitzerakoan, % 16k eze-
tza esan dute. 'Sozialista* oíizialen 
laguntza ez bait dte denek begi 
onez ikusten... 

Honek guziak erakusten duenez, 
ozialista Alderdi berria benetan 
lortu nahi ditu, itxura denez, sozia­
lista helburuak: alegia, kapitalis-

motik atekoak. Eta lortzekotan ko-
munistekin batera jokatu nahi du, 
"hirugarren indar*aren helburua 
baztertuz. Alegia: arriskuak behin 
ere ahaztu gaberik ere, agintea ko-
munistekin elkarturik lortu behar 
déla onart da. Ez komunisten men-
pean eta agindupean. 

Bulegoak 81 lagun aukeratu ditu; 
eta ezkerretik eskubira ¡oanda, 
hauek dira joerak edo *tenden 
tziak*: 

Wolf-ena (lehenago 
C.E.R.E.S.) 7 postu 

Poperen-ena (leh. 
E.R.I.S., P.S.U.-ko 
¡zana) 10 * 

Mitterrand-ena (leh. 
Convention) 13 » 

Mollet-Savary (leh. 
SFIO-ezkertaldea) 28 » 

Defferre-Mauroy (leh. 
SFIO-eskuintaldea) 23 

Alderdiaren ezkertaldeak, beraz, 
P.S.U.-ren antzekoa, 17 postu ditu; 
erditaldeak, Mitterrand-en inguruan, 
41 postu; eta eskuintaldeak. Defíe-
rre-ren inguruan, 23. 

Biltzarrean gizon bat agertu da 
denen elkartzaile gisa: François 
Mitterrand, De Gaulle-ren kontra 
presentatua. 

Mitterrand-en hitzaldiak ez du za-
lantza haundirik utzi bere helburuei 
dagokienez: 'Erreboluzioa etendura 
bat da aurrenik. Gure soziedadean 
nagusitu den ordenuarekin eten eta 
hautsi nahi ez duena, ez da dina 
Sozialista Alderdian sartzeko... 
Gauchista-ezkerkoien artean ere 
irabazi behar dugu jendea; baita 

demokraziaren ekarriak onartzen, 
eta kapitalísmoaren jabekeria gai-
tzesten dutenen artean... Baina 
gauzak argitasnean egin behar di­
ra: ez dugu inola ere hauteskunde-
-traturik egingo, aurretik programa 
bat elkarrekin onartu gabe; eta ez 
dugu inoiz gobernurik elkarrekin 
egingo, aurretik elkarrekin gober-
nutratu argi bat borobildu gabe... 
Komunistekin batera bai, beraz. 
Baina baldintza batekin: pentsamen-
du-askatasunaren errespetuan. Ez 
dugu «kolkhoz»ik nahi. Ez dugu 
kuartelkeriarik nahi*. 

Eta, beti komunistei dagokienez, 
ekin du: *Zergatik behar dugu guk 
beti salatuarena eta lotsatuarena 
egin*? 

Eta ez dute bildutakoek bizkera 
hau gaitzetsi; ze aski du besterik 
usté duenak Praga eta Stokholm 
alderatzea; edo Budapest eta Ko-
penhague; edo-ta... Lukacks hil 
berria eta tí. Padilla, eta Sartre. 
Lotsatu-beharra denok izanik ere 
haundiena dute Praga-ko okupazioa 
eta antzekoak argi-eta-garbi konde-
natu nahi ez dituztenek. 

Agian sinetsaraziko du orain So­
zialista Alderdi berriak Sozialismoa 
eta Askatasuna, diruaren eta ideien 
bardintasna, batera eraiki daitez-
keala 1971n; eta Wilson-ek eta bes-
te hamaika "SOzialista*k utzitako 
kutsu garratza gozatuko! 

Argi bat piztu da Epinay-en, eta 
Europako sozialista guziek bereha-
/a egarri dute. 

Egon egin behar orain bolara 
batez. Larresoro 




